R: mi Salvi!

S: occupatus sum! Necesse est mihi has epistulas dictare. Ego rem celeriter conficere volo. Ubi est sella mea? Heus! Ubi est ista sella?

R: mi carissime! Aliquid tibi dicere volo.
S: te nunc audire non possum. Epistulas dictare volo. Ecce! Philus paratus adest. Stili et cerae adsunt – heus! Ubi est armarium meum? Quis cepit?

R: Salvi! Audi!
S: eheu! Abi, Phile! Non commodum est mihi epistulas dictare.

R: bene! Nunc aliquid tibi dicere possum. Ubi in Londinio nuper eram, familiarem conveni.

S: tot familiares habes! Eos numerare non possum!

R: sed hic familiaris est Quintus Caecilius Iucundus. Ubi mons Vesuvius urbem Pompeios delevit, Quintus ex urbe effugit. Quam comis est! Quam urbanus!

S: hercle! Ego Pompeianos non credo!pauci probi sunt, ceteri mendaces. Ubi in Campania militabam, multos Pompeianos cognoscebam. Mercatores Pompeiani nos milites semper decipiebant.
R: stultissimus es! Familiaris meus non est mercator. Quintus vir nobilis est! Eum ad villam nostram invitavi.
S: Quid dixisti? Pompeianum invitavisti? Ad villam nostram?
R: decorum est mihi familiarem meum huc invitare. Ancillae familiari meo cubiculum paraverunt. Ancillae, quod cubiculum inelegans erat, sellam armariumque tuum in eo posuerunt.

S: insana es, uxor! Pompeiani mendaciores sunt quam Britanni. Num tu sellam et armarium e tablino extraxisti? 
R: et candelabrum.

S: Pro di immortales! O candelabrum meum! O me miserum!

